
MØTEBOK 
 

Styre, råd, utval                               Møtestad                             Møtedato                      Frå – til  
Villreinnemnda for 
Sogn og Fjordane                        Thon Hotell Jølster, Skei           05.04.2018                 kl 11.30 - 16.00               

 
 
 

Til stades på møtet 
Medlemmer, villreinnemnda for Sogn og Fjordane: Sjur Atle Austrheim - Gloppen, Ragnhild Sæle - 
Jølster, Astrid Halstensen - Askvoll, Stein Vidar Nemeth - Lærdal, Ole Bjarne Hovland - Årdal, Arne J 
Hauge - Luster, Aud Marit Hage - Gaular, Kjell Flaten - Førde (vara), Silje Skarstein - Stryn, Olav 
Svoen - Naustdal 
Fylkesmannen i Sogn og Fjordane: Hermund Mjelstad 
Andre: Siri W. Bøthun (nemndsekretær), Einar Fortun (Vest-Jotunheimen villreinutval) 

 

Fråfall 
 
 
 

 
Handsama saker 
V-18 1 til V-18 9. Det var 2 ymsesaker. 
3 vedlegg (årsmelding, økonomioversyn, budsjett) 

 
 

Underskrift 
Signatur 
 
 
Godkjend elektronisk i perioden 06.04 - 13.04.2017, for medlemmane 

 
 

 
 
 

Utskrifter 
Utskrift av møtereferatet sendt til: 

Fylkesmannen i Sogn og Fjordane, Villreinutvala for Vest-Jotunheimen, Lærdal/Årdal, Svartebotn, 
Førdefjella og Sunnfjord, Miljødirektoratet, Verneområdestyret for Jotunheimen nasjonalpark, 
Verneområdestyret for Naustdal-Gjengedal landskapsvernområde, Verneområdestyret for 
Jostedalsbreen nasjonalpark, Villrein.no 
    

 
 

 
 
 
 

Kristine Lie - Førde 

Det vart halde møte i villreinnemnda på Thon hotell Jølster, på Skei 5. april 2018. Møtet vart opna av 
leiar Arne J Hauge som tok eit opprop, og ynskte velkomen til medlemmar, observatør frå 
fylkesmannen Hermund Mjelstad og gjest frå Vest-Jotunheimen villreinutval Einar Fortun. 
 

Sak V-18 1 Godkjenning av innkalling og saksliste, val av ordstyrar 

Innkalling og saksliste vart godkjend. Arne Hauge vart vald til ordstyrar. 

 
 
Sak V-18 2 Godkjenning av møtebok frå haustmøte 2017 

 
Vedtak: Møteboka vart godkjend. 
 
Etter godkjenning vart møteboka signert av medlemmane. 

 
 
Sak V-18 3 Årsmelding for villreinnemnda 2017 

Årsmeldinga vart lese av leiar.  
 
Vedtak: Årsmeldinga vart godkjend med eit tillegg i oppsummeringa for Svartebotnen. 
Det skal der nemnast at det vart gjort funn av fallvilt våren 2017.  

 
 
Sak V-18 4 Orienteringssaker 

a. Økonomioversikt 2017 
Økonomioversikta vart teken til vitande.  

b. Om skrantesjuke og prøveinnsamling, orienteringar frå møte på Gol 14.02.18 
Villreinnemnda ser det utvida prøveprogrammet som positivt. Det vart spurt kring 
korleis kunnskap og jegeropplæring kan gå føre seg i dei kommunane som ikkje er 
inkludert i prøveprogrammet. Dette vil verte eit lokalt ansvar som viltforvaltinga i 
kommunane bør ta tak i. 

c. Aktuelt – om Miljøkvalitetsnorm, enkel gjennomgang av ekspertgruppas 
framlegg til Miljødirektoratet, vegen vidare fram mot norm. 
Villreinnemnda ser på den komande normen som eit positivt tiltak som kan verte ein 
reiskap for å betre konkrete utfordringar i villreinområda. 

 
 

Sak V-18 5 Budsjett 2018 
Nemnda ser på budsjettet som retningsgjevande, og basert på erfaringstal. Framlegg til 

budsjett vart godkjed. 
 
 
Sak V-18 6 Møteplan 2018 – 19 

Fastsetting av dato for haustmøte -17 og vårmøte -18, forslag for lokalisering av 
haustmøtet 
Haustmøte 2018: 18. oktober. Ynskje om møte i Gjengedalen, Førdefjella. 
Vårmøte 2019: 4. april. Møtet kan haldast på Skei som vanleg, evt. i Sogndal.  
 
Merknad til vårmøtedato: Villreinutvala skal oppmdast om å halde sine årsmøter i mars, 
og kome med kvoteframlegg i god tid, slik at saksugreiinga om desse sakene kan 
sendast ut til nemndsmedlemmane på førehand. 

Sak V-18 7 Svartebotnen villreinvald 
Det er ikkje kome inn søknad om ny godkjenning av vald til 1. april, som er fristen jfr. 
Hjorteviltforskrifta. I villreinnemnda sitt vedtak om å krevje ny søknad for 
valdgodkjenning vart gjeldande godkjenning trokke. Kvelden 04. april kom det inn ein 
skriftleg søknad frå leiar om utsetting av fristen. Søknaden vart lagt fram i møtet. 

 
Handsaming 
Brevet med søknad om utsett frist kom inn etter tidsfristen for valdgodkjenningssøknad 
jfr. hjorteviltforskriften § 25. Brevet oppgir ikkje nokon årsak til forseinkinga eller anna 
forklaring på kvifor valdet treng meir tid. Valdet har, frå korrekt orientering om kravet var 
på plass, hatt meir enn eitt år på å utarbeide søknad. Villreinnemnda meiner dette bør 
ha vore rikeleg med tid.  
 
Vedtak: Søknad om utsett frist for valdgodkjenningssøknad vert avvist. Svartebotnen 
villreinvald har med det ikkje godkjent teljande areal for villreinjakt. 

 
 

Sak V-18 8 Fellingskvoter for 2018 
 

a. Svartebotnen villreinområde 
Saksutgreiing med vedtaksframlegg: 
Det er kome inn brev frå Svartebotnen villreinutval, datert  09.03.2018, med framlegg til 
fellingskvote for Svartebotnen villreinområde. Villreinutvalet søker om 13 løyver fordelt på 3 
frie, 5 simle/ungdyr og 5 kalv.  
 
Svartebotnen villreinvald har fått krav om innsending av ny søknad for valdgodkjenning. 
Villreinnemnda ynskte ny godkjenning pga usikkerheit i arealberekninga og manglande 
kartfesting av valda Sunnfjord og Sartebotnen, og vedtok krav om nygodkjenning for begge 
områda i sak V 16-7. I same sak trakk villreinnemnda gjeldande valdgodkjenningar med 
verknad frå 01.01.2017. Svartebotnen utarbeidde ikkje søknad til fristen 1. april 2017, men dei 
hadde fått utsett frist pga for dårleg varsling om vedtak, jfr. brev frå villreinnemnda datert 
24.03.2017. 
 
Villreinnemnda har ikkje motteke valdgodkjenningssøknad pr. 01.04.2018, som var ny frist, 
datofristen fylgjer av Hjorteviltforskriften § 25. Svartebotnen villreinområde er organisert som 
eitt vald; Svartebotnen villreinvald. Det finst med det ikkje noko godkjend vald i Svartebotnen 
villreinområde for tildeling av løyver. 
 
Framlegg til vedtak: I mangel av godkjend vald for villreinjakt vert det ikkje tildelt jaktkvote til 
Svartebotnen villreinområde i 2018. 
 

Handsaming i nemnda: 
Kvelden før nemndmøtet vart det motteke ein søknad om utsetting av fristen for 
valdgodkjenning. Søknaden vart avvist, jfr. sak V-18 7. Med det stemmer føresetnaden i 
saksutgreiinga. Utan vald som kan tildelast løyver etter hjorteviltforskrifta § 29 er det 
meiningslaust å tildele villreinområdet kvote etter § 28. 
 
Vedtak: I mangel av godkjend vald for villreinjakt vert det ikkje tildelt jaktkvote til Svartebotnen 
villreinområde i 2018. 

 
 

b. Sunnfjord villreinområde 
Saksutgreiing med vedtaksframlegg: 
Sunnfjord villreinlag (villreinutvalet for Sunnfjord villreinområde) har send inn eit framlegg til 
fellingskvote på 15 frie løyver i e-post frå leiar 20. mars 2018 med status som førebels, og 
stadfesta i e-post 04.04.2018. I søknaden heiter det: 

«Utval legg bestandsplan til grunn for søknad og søkjer difor om frie løyver, fordeling av kva 
dyr som skal takast ut blir bestemt nærmare innan jaktstart, men ein ser føre seg eit uttak på 
omlag 5 kalv 6 simle/ungdyr og 4 vaksen bukk. Utvalet har pr idag god oversikt på delflokkane 
på indre og ytre område, men manglar status på midtre område.» Dei gjer vidare greie for eit 
aktivt søk etter reinen på midtre område, utan å ha funne dyra. Villreinutvalet er difor noko 
uroa. Dei meldar elles om store og faste snømengder, og fryktar ein sein og krevjande vår for 
reinsdyra. 
 
Vurdering: 
Sunnfjord har ein godkjend bestandsplan for perioden 2016-18. Bestandsutviklinga har vore 
meir positivt enn venta i perioden. Bestanden var på ca. 85 vinterdyr ved inngangen av 
perioden, og ein skisserte å kunne ta ut 10 dyr pr. år. I 2017 vart det likevel tildelt 20 løyver, 
kor 19 vart nytta, og enda var det ei vekst i stamma. Bestanden er no i tal på bestandsmålet 
(Mål i bestandsplan: 125, anslege vinterstamme 2017/18: 125-130), der fordelinga er slik at 
ein har noko lægre dyretal på midtre område enn ynskt. Det er elles stor usikkerheit i høve 
bestanden på midtre, då dyra ikkje er funne i vinter. Det er venta lægre kalvetilvekst i år enn 
førre året grunna store snømengder og ein sein vår. 
 
Villreinområdet er organisert som eitt stort vald, og ein har tradisjon for å halde att kort dersom 
kalvetilvekst ikkje er som forventa. Villreinnemnda bør tildele løyver etter sannsynleg 
stammestorleik, i forvissing om at løyva meint utteke på midtre ikkje vil verte nytta i dei to 
andre delområda dersom ein ikkje finn att den sakna flokken. 
 
Sunnfjord villreinvald hadde søknad inne for ny valdgodkjenning i april 2017. Det er svært 
kompliserte eigedomstilhøve i fjellområda i Sunnfjord, med store manglar i kartfesting av 
eigedomsgrenser. Søknaden stetta difor ikkje kravet om oversikt over eigedomar og 
einskildgrunneigarar. Villreinnemnda godkjende søknaden med atterhald om at det vert 
dispensert frå hjorteviltforskrifta si § 25, bokstav b). Valdet har orientert nemnda om at dei har 
søkt Miljødirektoratet om slik dispensasjon. Det er ikkje teke avgjerd i saka.  
 
Framlegg til vedtak: Sunnfjord villreinområde vert tildelt 15 fellingsløyver etter hjortevilt-
forskrifta § 28. Løyvene er frie, men uttaket skal fordelast jfr. godkjend bestandsplanen med 
ca. 40% vaksen bukk, 30% simle/ungdyr og 30% kalv. Tildelinga er med atterhald om at 
Sunnfjord villreinvald får dispensasjon frå hjorteviltforskrifta § 25, bokstav b) frå 
Miljødirektoratet. Dersom slik dispensasjon ikkje vert gjeve ligg det ikkje føre noko godkjend 
vald som kan tildelast kvote i Sunnfjord villreinområde, kvoten vil då falle vekk. 

 
Handsaming i nemnda: 
Det vart diskutert kring dei manglande flokkane i midtre delområde. Vinteren har hatt unormalt 
mykje snø. Jfr. Kjell Flaten ((vara)medlem frå Førde) har dyra ikkje hatt tilgang på beite i dei 
tradisjonelle beita, det er høgst truleg at dei har hatt hovudtilhald lågt i terrenget, og då nede i 
skog, i delar av område med lite ferdsel. Det finst ikkje misstanke om ulykker eller utvandring 
frå dette området.  
 
Det vart sagt noko om valdsituasjonen, men dette ligg no utanfor villreinnemnda si mynde. 
Nemnda har godkjend at det aktuelle arealet kan nyttast til villreinjakt og få tildelt kvote, og 
kvotesaka vert handsama jfr. dette. 
 
Framlegget til vedtak fekk udelt støtte. 
 
Vedtak: Sunnfjord villreinområde vert tildelt 15 fellingsløyver etter hjortevilt-forskrifta § 28. 
Løyvene er frie, men uttaket skal fordelast jfr. godkjend bestandsplanen med ca. 40% vaksen 
bukk, 30% simle/ungdyr og 30% kalv. Tildelinga er med atterhald om at Sunnfjord villreinvald 
får dispensasjon frå hjorteviltforskrifta § 25, bokstav b) frå Miljødirektoratet. Dersom slik 
dispensasjon ikkje vert gjeve ligg det ikkje føre noko godkjend vald som kan tildelast kvote i 
Sunnfjord villreinområde, kvoten vil då falle vekk. 

c. Førdefjella villreinområde  
Saksutgreiing med vedtaksframlegg: 
Førdefjella villreinutval har send inn eit framlegg til kvote i brev send på e-post frå leiar datert 
03.04.2018. Villreinutvalet bed om 15 frie løyver. Dei er noko usikre på om det er fornuftig å 
jakte på 15 løyver og syner til 2017 der dei berre nytta 10 av 15 tildelte løyver. Utvalet har 
ikkje oversikt over stamma pr. dato, men vil avvente teljingar seinare i vinter og registrering av 
kalvetal før det vert avgjort kor mange løyver som vert nytta. 
 
 
Vurdering: 
Førdefjella har ikkje godkjend bestandsplan pr. dato. Tidlegare bestandsplan gjald for 
perioden 2015 – 2017, og villreinnemnda har ikkje motteke ny bestandsplan for godkjenning. 
Villreinnemnda har difor ikkje heimel i forskrift til å tildele berre frie løyver. 
 
Bestandsmålet i førre planperiode var på 100 vinterdyr, eit mål som har vore gjeldande i 
området også i fleire år før dette. Dette er truleg eit fornuftig mål i høve til storleiken på 
området og tilgjengeleg vinterbeite, og dyra har hatt god kondisjon også i periodar då 
bestanden har lege på eller oppunder målet.  
 
Det ligg ikkje føre gode teljingar sidan vinteren 2016/17, høgste anslag på stammestorleiken 
var då noko under bestandsmålet, der ein hadde tald 76 dyr i ein flokk og rekna med nokre 
bukkar utanom hovudflokken. Det ligg ikkje føre registrering av struktur i stamma. 
 
I åra 2009-2017 har løyver og uttak vore slik: 

År uttak løyver Vinterstamme (før kalving) 

2009 0 0 85 (64?) 

2010 10 10 85 (+35?)  

2011 10 10 75-80 

2012 9 10 77-80 

2013 10 10 85 

2014 18 18 100 

2015 9 20 100 

2016 10 10 70 

2017 10 15 76 

2018   Ukjend 

  
På bakgrunn av usikre tal, men med ei stamme høgst truleg under bestandsmålet er det 
tilrådeleg å være forsiktig med uttaket også i eit godt kalvingsår.  

  
 Framlegg til vedtak: Førdefjella villreinområde vert tildelt fellingsløyver etter hjorteviltforskrifta 
§ 28, i alt 10 løyver. Fellingstillatelsene vert fordelt på kjønn og alder jfr. § 29 slik: Frie løyver: 
2 simle/ungdyr: 4  kalv: 4.  

 
Handsaming i nemnda: 
Det vart diskutert kring ulikskapen mellom framlegget til villreinutvalet og vedtaksframlegget i 
saksutgreiinga. Villreinnemnda saknar den tradisjonelt gode oppfølginga ein har hatt frå 
Førdefjella med registreringar av stamma etter jakt og ofte rapporteringar frå oppfølging utover 
vinteren. Nemnda meiner ein no har for liten kunnskap om stamma, særleg saknast 
orientering om struktur. Ein er skeptisk til å tildele ei kvote som er høgare enn det ein, jfr. tal 
frå området siste 9 år, har kunnet ta ut ved stammestorleiker tilsvarande det ein no truleg har i 
området. 
 
Vedtaksframlegget fekk støtte. Det var ynskje om et tillegg til ordlyden i vedtaket slik: 
«Villreinnemnda etterspør tal som syner strukturen i stamma. Me bed om at det vert utarbeidd 
ny bestandsplan.» 

Vedtak: Førdefjella villreinområde vert tildelt jaktkvote etter hjorteviltforskrifta § 28, i alt 10 
løyver. Fellingsløyva vert fordelt på kjønn og alder jfr. § 29 slik: Frie løyver: 2 simle/ungdyr: 4  
kalv: 4. 
 
Villreinnemnda etterspør tal som syner strukturen i stamma. Me bed om at det vert utarbeidd 
ny bestandsplan. 

 
 
 

d. Lærdal/Årdal villreinområde 
Saksutgreiing med vedtaksframlegg: 
Det ligg ikkje føre framlegg til kvote frå villreinutvalet. Villreinutvalet skal ha årsmøte 5. april, 
og vil der vurdere evt. jaktkvote, i e-post til villreinnemndsekretariatet frå utvalsleiar 
21.03.2018, heiter det at styret for villreinutvalet ikkje ynskjer fellingskvote. 
 
Teljingar i vinter syner ein truleg ytterlegare nedgang i stamma, ein fryktar at dyr er tekne av 
ras eller evt. er trekte ut av villreinområdet. Det er søkt med både snøskuter og helikopter, 
største anslag for stammestorleik er 120 dyr, siste teljing av hovudflokk var på 109 dyr den 22. 
mars. Det har vore søkt mykje etter fleire flokkar utan hell. Vinterstamma 2016-17 var tald til 
146 dyr, det vart rekna 33 kalv, altså kring 180 dyr sommaren 2017. Jfr. framlegg til ny 
bestandsplan har det forsvunne 220 dyr ut av området i siste 3 års periode. 
 
Pga. geografisk nærleik til CWD-infisert område, og ikkje minst grunna at villreinstamma har 
opphav i dyr frå Nordfjella, er det sterkt ynskjeleg at det vert teke CWD-prøver frå området. 
Miljødirektoratet bad om at det skulle takast ut dyr siste del av jakta i 2017. Dette vart, etter 
korrespondanse med villreinutvalet og villreinnemnda, utsett til jakta 2018, for å unngå å ta ut 
bukk i brunst. 
 
Dersom det ikkje vert jakta på ordinært vis, slik at ein gjennom dette kan ta ut prøver, finst det 
ein moglegheit for å ta ut dyr med heimel i Naturmangfaldlova § 18. (annet uttak av vilt og 
lakse- og innlandsfisk etter vurdering av myndighetene). Miljødirektoratet har tidlegare nytta 
denne paragrafen,  bokstav c), som gjev vedtaksheimel om å bestemme uttak «for å ivareta 
allmenne helse- og sikkerhetshensyn eller andre offentlige interesser av vesentlig betydning», 
m.a. for å ta ut dyr frå Nordfjella for testing utanom jakt, etter oppdaginga av CWD i 2016. Eit 
slikt uttak vil ligge utanfor villreinnemnda sin mynde. 
 
Framlegg til vedtak: Av omsyn til den vanskelege situasjonen vert saka utsett til villreinutvalet 
har kome med si tilråding. Villreinnemnda vil be om eit dialogmøte med Miljødirektoratet om 
saka. 
 

Presentasjon av situasjonen i villreinområdet, innlegg frå villreinutvalet: 
Ole Bjarne Hovland ga nemnda ei orientering om situasjonen i Lærdal-Årdal. Det vart fortald 
om teljingar og søk etter dyr, der høgste samla funn er ein fostringsflokk på 109 dyr og ein 
samtidig bukkeflokk på 11 dyr. Det er lite bukk i fostringsflokken. Utvalet fryktar sterkt at ein no 
berre har 120 dyr. Forventa dyretal i høve til vinterteljing førre vinter og kalveteljing i sommar, 
medrekna naturleg avgang, er kring 170 dyr, stamma har gått ned i staden for opp sjølv utan 
jakt. 
 
Lærdal-Årdal er sterkt oppmoda av Miljødirektoratet til å ta ut nokre dyr ved jakt for å få ut 
CWD-prøver. Når det gjeld uttak for CWD-prøver er det ynskjeleg å felle bukk. Villreinutvalet 
ser det som kritisk å skulle ta ut bukk frå denne stamma når ein ser at det mellom dei sakna 
dyra i hovudsak er bukk. Bukkesegmentet i stamma er no så lågt at det ikkje er tilrådeleg å 
felle vaksne hanndyr.  
 
Styret for villreinutvalet er klare på at dei ikkje ynskjer jaktuttak i 2018, og helst heller ikkje i 
2019. 

Hovland oppmoda nemnda om å gjere eit vedtak som kunne takast med til årsmøtet i 
villreinutvalet som eit signal på haldninga til nemnda i saka. 
 

Handsaming i nemnda: 
Det vart diskusjon i høve til innlegget til Hovland og signala frå styret i villreinutvalet og 
vedtaksframlegget i saksutgreiinga. 
 
Villreinnemnda er kritisk til å ta ut dyr frå denne stamma med situasjonen den er i. Kring 220 
dyr har vorte borte frå området ila. perioden 2015 til i dag, bestanden med mål om 400 
vinterdyr er nede på 120. 
 
Villreinnemnda ser at det ikkje er kome framlegg til kvote frå villreinutvalet. Nemnda er klare 
på at dei ikkje vil vente på årsmøter med å handsame kvotesakene, desse skal i prinsippet 
handsamast på vårmøte, på fastsett dato. Datoen for neste års kvotehandsaming er kjend 
gjennom referat frå vårmøte kvart år, og områda vert også mint på møtetidspunktet i forkant. 
Nemnda ynskjer å ferdighandsame saka i møtet og går i mot forslaget om ustetting. 
 
Det vart lagt fram alternativt framlegg til vedtak: 
«Det vert ikkje tildelt fellingskvote til Lærdal-Årdal villreinområde for jakta 2018, då det ikkje er 
grunnlag for å ta ut dyr etter stammenedgang. Det er heller ikkje tilrådeleg å tildele frie 
jaktløyver for å plukke ut bukk for CWD-testing då stamma pr. dato har særleg lite bukk. 
 
Miljødirektoratet skal orienterast om vedtaket i brevsform. Villreinnemnda skal her oppmode 
Miljødirektoratet om å gå i dialog med villreinutvalet for å få oppdatert kunnskap om 
stammestruktur og innspel om ynskt kjønns- og aldersfordeling dersom direktoratet på eige 
initiativ går inn for å ta ut dyr etter Naturmangfaldlova § 18.» 
 
Alternativt vedtak vart vedteke. 
 
Vedtak: Det vert ikkje tildelt fellingskvote til Lærdal-Årdal villreinområde for jakta 2018, då det 
ikkje er grunnlag for å ta ut dyr etter stammenedgang. Det er heller ikkje tilrådeleg å tildele frie 
jaktløyver for å plukke ut bukk for CWD-testing då stamma pr. dato har særleg lite bukk. 
 
Miljødirektoratet skal orienterast om vedtaket i brevsform. Villreinnemnda skal her oppmode 
Miljødirektoratet om å gå i dialog med villreinutvalet for å få oppdatert kunnskap om 
stammestruktur og råd om ynskt kjønns- og aldersfordeling dersom direktoratet på eige 
initiativ går inn for å ta ut dyr etter Naturmangfaldlova § 18. 

 
 
 

e. Vest-Jotunheimen villreinområde 
Saksutgreiing med vedtaksframlegg: 
Villreinutvalet har etter årsmøtevedtak gjort framlegg om ei kvote på 53 dyr, alle frie, jfr. e-post 
frå sekretær 24.03.2018. Fordelt på valda vil dette, grunna mykje brøkdeling, gje i alt 44 løyver 
til fordeling, målet er eit uttak på 40 bukk. Vinterstamma 2017/18 er berekna til kring 320 dyr 
(319 jfr. årsmelding for 2017). Det har vore vanskeleg å telje dyra denne vinteren, då dei har 
gått spreidd. Strukturen i stamma er på 9 % kalv, 69 % simler og ungdyr og 22 % bukk (2,5 år 
og eldre). Stamma er under gjenoppbygging, bestandsmålet er på 400 vinterdyr. 
Hovudgrunnen for kvoteframlegget er Miljødirektoratet sin oppmoding om å ta ut nokre titals 
dyr for å få ut CWD-prøver frå området. 
 
Vurdering 
Dersom eit villreinområdet har ein godkjend bestandsplan jfr. hjorteviltforskrifta § 27, kan 
villreinnemnda jfr. hjorteviltforskrifta § 29 tildele alle løyver som frie, til vald som er tilslutta 
bestandsplanen. § 27 seier også at dersom det oppstår vesentlege avvik frå planen eller 
vesentlege uføresette endringar i bestanden i løpet av planperioden, kan villreinnemnda be 
om ein ny bestandsplan. 

Vest-Jotunheimen har ein godkjend bestandsplan for perioden 2015-19. Planen tek 
utgangspunkt i ei vinterstamme 2017/18 på 391 dyr, med tilrådde 85 løyver fordelt over alle 
kjønns og aldersgrupper.  
 
Føresetnadane i bestandsplanen er så langt unna dagens situasjon at villreinnemnda ikkje kan 
legge den til grunn for kvotevedtaket, men bør be om ein ny bestandsplan. Sekretariatet 
vurderer det slik at nemnda med det ikkje har heimel til å tildele berre frie løyver, slik det vert 
bede om. 
 
Målsettinga for samansettinga i stammen i Vest-Jotunheimen er 20% kalv, 65% simle/ungdyr 
og 15% bukk 2,5 år og eldre.  
 
Når ein lyt ta ut dyr frå ei stamme der det er ynskt vekst vil det være minst sårbart å ta ut bukk, 
så sant ein har att nok vaksen bukk til å sørge for bedekking av alle simlene. Målet med 
uttaket er i hovudsak å få ut prøver for CWD-testing. I høve til førekomst av CWD-smitte er det 
erfart frå USA/Canada at smitte er overrepresentert i hanndyr. Også i Nordfjella såg ein, etter 
uttaket av sone 1, at det er dobbelt så mange hanndyr som hodyr som var smitta (hhv 12 og 
6). Det kan difor være fornuft i å prioritere uttak av hanndyr. 
 
I høve til kjønnsfordeling i stamma er ikkje 22% bukk 2,5 år og eldre nokon unormalt høg 
bukkeandel i ei villreinstamme. Hovudtyngda av villreinområde i Norge har målsettingar som 
ligg frå 15% bukk til 20% bukk på 3,5 år og eldre. Om ein då inkluderer 2,5 åringane vil 
bukkeandelen i Vest-Jotunheimen pr. no være høvesvis normal. Prosentandelen av vaksne 
dyr vil verte påverka av talet på kalv. Dersom ein nærmar seg normalen på kring 20% kalv til 
neste år, vil bukkeandelen gå ned ein god del heilt utan å ha forfordelt uttaket av denne 
kategorien dyr. 
 
Når ein først skal ta ut dyr i ein periode der stamma har utfordringar vil det være positivt å få 
nokre eksempel også på simle og kalv, som ein stikkprøve i høve til helse og kondisjon. 
 
Dersom ein reduserer til 75% bukk i uttaket og fordeler resten jevnt på kalv og S/U-løyver, 
gjeve at ein fylgjer framlegget i høve til totalt tal løyver, vil reknestykket verte slik: 
 

Kategori Fordeling Kvote Reelle løyver 

frie 75 % 40 33 

s/u 12 % 6 5 

kalv 13 % 7 6 

kvote 100 % 53 44 

 
 
Framlegg til vedtak: Vest-Jotunheimen villreinområde vert tildelt ei kvote på 53 dyr etter 
hjorteviltforskrifta § 28. Fellingsløyva vert fordelt på kjønn og alder jfr. § 29 slik: Frie løyver: 
75% (40 dyr) simle/ungdyr: 12% (6 dyr), kalv: 13% (7 dyr). 

 
Presentasjon av situasjonen i villreinområdet, innlegg frå villreinutvalet: 
Einar Fortun ga nemnda ei orientering om situasjonen i Vest-Jotunheimen pr. dato, gjennom 
bilete frå vinteren og oppdaterte tal i høve stammestorleik og struktur. Tala er justerte i høve til 
årsmeldinga for 2017, som vart nytta i saksutgreiinga frå sekretariatet, Fortun hadde trekt frå 
naturleg dødelegheit og berekna 1½ års bukk frå fjoråret inn i vaksenbukkdelen, for å syne så 
nært som mogleg reelle tal for vaksne bukkar (2 år +) i høve til simle/ungdyrsegmentet. Før 
kalving er det då rekna 306 dyr, mellom desse 218 simler og ungdyr (71%) og 88 vaksne 
bukkar (29%). Av simle/ungdyrdelen er det no berre få 1 års bukkar (+/- 14), då strukturen i 
haust/vinter har vore berre 9% kalv, dvs. at ein har 204 simler inkl. eittåringane. Det vart synt 
bilete og videoopptak som synte utsnitt av ein større flokk i haust, der det er lite kalv og mykje 
bukk. Det er observert fleire skadde bukk etter slåsskampar og meir uro i flokkane enn ein er 
vand med frå området. 

Fortun synte så til villreinutvalet sitt framlegg, vedteke på årsmøtet, med ynskje om å ta ut 40 
vaksne bukkar og elles spare bestanden slik at ein får vekst mot målet på 400 vinterdyr. Han 
minte og nemnda om moglegheita til å avvike frå regelen i hjorteviltforskrifta i høve til å nytte 
alle kjønns- og alderskategoriar i retta avskyting dersom det ligg føre særlege grunnar, t.d. ei 
særleg skeiv kjønnsfordeling (jfr. rettleiaren til hjorteviltforskrifta).    

 
Handsaming i nemnda: 
Det vart diskusjon i høve til kvoteframlegget til villreinutvalet og vedtaksframlegget i 
saksutgreiinga. Moment som vart spilt inn i diskusjonen: 

• Villreinstamma i Vest-Jotunheimen er under oppbygging etter den 2. kraftige 
bestandsnedgangen på kort tid. Villreinutvalet ynskte i utgangspunktet ikkje å jakte. 
Det er ynskje om kvote berre pga. oppmodinga frå Miljødirektoratet om å ta ut dyr for 
prøvetaking for CWD. 

• Det kan være teneleg å prioritere bukk i uttaket når ein «leiter» etter CWD, då smitte 
erfaringsmessig er overrepresentert hjå hanndyr. I Nordfjella var så mykje som 
dobbelt så mange bukk som simler smitta. Jfr. også fagnotat med tilrådingar til uttaket 
i sone 2 i Nordfjella, hausten 2018, v. Mysterud, Viljugrein og Strand. 

• Bukkeandelen er høgt over det som har vore målsettinga i tidlegare godkjend 
bestandsplan. 

• Det gir liten meining å felle kalv og simle med argumentet å sjå på generell helse og 
kondisjon når det har vore ein god vinter og nærfoto syner sterke, sunne dyr og store 
kalvar (ungdyr). 

• Ved tildeling av frie løyver vil valda kunne detaljstyre uttaket. Det bør forhindrast at det 
vert skote berre storbukk, t.d. ved å innføre vektgrense på nokre kort. 

• Villreinutvalet har synt ein god kontroll og styring av stamma i høve til struktur. Evt. for 
liten bukkeandel etter målsettingane kan rettast opp ved å spare bukk under framtidig 
jakt. 

• Det er ikkje fare for at stamma får for lite bukk til å bedekke alle simlene. Så sant ein 
skyt jamt gjennom bukkane, og ikkje berre tek ut dei største, så vil ein og ha att 
storbukk som kan fremja brunsten godt nok.  

 
Det vart lagt fram alternativt framlegg til vedtak: 
«Vest-Jotunheimen vert tildelt ein kvote på 53 dyr jfr. hjorteviltforskriften § 28. Uttaket er 
grunna i trongen for å ta CWD-prøver. Kvoten vert tildelt som frie løyver etter § 29, 4. ledd for 
å gjere det mogleg å maksimere tal vaksne hanndyr i uttaket opp til 100%. Dette for å 
maksimere potensielle treff ved evt. CWD-smitte, og for å redusere talet på bukk, då 
bukkeandelen pr. dato er høgt over målet for forvaltinga av stamma.» 
 
Ang. heimel for alternativt vedtak: Hjorteviltforskrifta § 29, 4. ledd om tildeling av løyver fordelt 
på kjønn og alder, seier at nemnda kan fordele løyva etter desse kategoriane, det er med det 
ikkje pålagt å fylgje tilrådinga til kategoriar. I forklaringa til paragrafen heiter det: «Unntak fra 
regelen om at alle kategorier dyr skal tildeles, kan gjøres i særlige tilfeller hvis det har oppstått 
en svært skjev kjønns- og aldersfordeling, for eksempel en svært lav andel hanndyr. Slikt 
vedtak må begrunnes særskilt.» Andre særlege grunna til unntak er ikkje nemnd spesifikt, 
men villreinnemnda ser at omsynet til prøvetaking likevel er tungtvegande i saka. 
 
Alternativt vedtaksframlegg vart vedteke 
 
Vedtak: Vest-Jotunheimen vert tildelt ein kvote på 53 dyr jfr. hjorteviltforskriften § 28. Uttaket 
er grunna i trongen for å ta CWD-prøver. Kvoten vert tildelt som frie løyver etter § 29, 4. ledd 
for å gjere det mogleg å maksimere tal vaksne hanndyr i uttaket opp til 100%. Dette for å 
maksimere potensielle treff ved evt. CWD-smitte, og for å redusere talet på bukk, då 
bukkeandelen pr. dato er høgt over målet for forvaltinga av stamma. 

Sak V-18 9 Ymse 
i) Adressering av post til villreinutvala: Nemnda skal sende post til sekretærane i villreinutvala i 

tillegg til dagens praksis med å sende til leiar. Dette for å sikre at post kjem fram, med tanke 
på evt. svikt i e-postprogram hjå mottakar og elles auke i sendetid for fysisk post. 

 
ii) Arbeidet med plakatoppslag om omsyn til villrein i brukte turområde vart etterspurt. 

Arbeidsgruppa for informasjonsarbeid består av Arne Hauge (leiar), Ragnhild Sæle og Sjur 
Atle Austrheim. Arne Hauge ga svar om at det er eit godt samarbeid med sekretær for Luster 
fjellstyre og at kontakt med verneområdeforvaltar for Jotunheimen nationalpark er på gong, for 
å få ut mal. Arbeidsgruppa vil nytte malen og hente inn kunnskap og illustrasjonar frå det 
einskilde villreinområdet til å setje inn i malen. Sjur Atle Austrheim har hatt kontakt med 
viltforvaltar i Gloppen kommune og fått positive signal i høve til moglegheita for at 
viltfondsmidlar kan nyttast til medfinansiering av oppsetting av slike plakatar. 
  

Møteslutt kl. 16.00 
 
06.04.2017 
Siri Wølneberg Bøthun (sekretær/referent) 
 


